
   
 
 
  
 
 
 
 

Inungnun Tuhaqtitaujukhaq 

 

Nunavunmi takujut amigairjuumijut aanniarutit 
aqiarungnun 
Aulaqtirvia Ublua:  Imaruqtirvia 22, 2026 
Nutqarvikhaa Ublua: Taakhivaliavia 31, 2026 
Nunavunmi-tamaat 60 sec 

Havagviat Aanniaqtailinikkut ilitugipkaijumajut Nunavunmiunun amigairjumiliqtun 
aqiarukkut (gastroenteritis) Nunavunmi. Gastroenteritis taidjutaa atuqtaujuq 
naunaijagiangani aqiaruqliungniq uvaluuniin "aqiaruqliungniq" tamna 
mirianguhuutaujuq, miriaqhuni uvalu itiktalaqibluni. Taimaitpaktuq aannialaqidjutimit. 

Ilangit nakuutqiat pittailinirmun aqiarurmun aannialaqittaidjutikhat imaa: 

• Uaqattaarlugit algakkit, niqiliqitinatit makaqtuihuiruvin quujaqturuiruvinluuniin. 
Uaqataaqlugit algakkit aghuungnatqiaq hulidjutit aanniaqtailidjutighat 
aqiarungnun. 

• Unaguiqhiqhimaaqlutit niuqqaraanginnarlutinlu niuqqaqtakhanik (niuqqaruiqlutin 
kukuulanik aullarikharutinik niuqqakhanik, aadlanikluunniit sukainnaqaqtunik 
niuqqarakhanik). 

• Halumaqtiqlugit qaangit ikpatit, ukuat tiguqpiit, anaqviillu uunaktumik 
irmiutiqaqtumik imarmik. 

• Aanniaqtuniittailinahuarlutit inungnun kitunun aaniaqtunun. 

Ikajurlugit nutarannuat uarlugit algatik imaalu halummaqtirlugit ulapqiujatik 
halummaqhiliruvit aallanik qaanginnik. Kinaliqaaq aanialirumi aihimajukhaq, 
unaguiqhirluni uvalu niuqaqataarlutik niuqqagakhanik. 

Kinaliqaak miriaktuq itiktaqtuqluuniin aihimajukhaujut katimajunungauhimaitumik 
igahuiqlutiklu ilamingnun mighijuumiriangani hiamitirnira aanniarut. Halumaittun 
aanuraat uaqtaujukhat uunaktumi imarmik paniqhiqtirlugillu uunaktumi paniqhiivingmi. 
Itqaumalutit, kuniktuiniq kahangnirlu biibinnuanik hiamitiqtaaqtuq aannialaqidjutinik. 
Aannialaqittaililugit najuqtailugin aannialiruvin. 



ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
Tuhaqtipkaijiit 

Inuit mihingnautiqaqtut munarijauttaaqtut aimavingmingni kihimi mihingnautit 
in’ngattarumik hakuiqtittigumiklu kipinngulirumiklu. Inuit ingattagumik mihingnautitigun 
munaqhiliaqtuqhat uqaudjaulutik munaqhimin. 

Naunaittiagumaguvit, uqaqvigilugit munaqhi munaqhitkunni. 

Atugahat aaniaqtailinikkut imaa aqiaruqliurniq, pulaaqlugu Hiamitirnaitumik 
Aanniarutingnik Munagidjutikharnik uvani Kavamatkut Nunavunmi qaritaujaliqiviani. 

### 

Tuhaqtipkainikkut Uqarvigijakhaq:  

Charmaine Deogracias 
Atanngujaq Tuhaqtipkaijini 
Aanniaqtailinirmut Havagvia 
867-975-5712 
cdeogracias@gov.nu.ca 
 

https://www.gov.nu.ca/ikt/aanniaqtailinirmun/hiamitirnirmut-aanniarutiniktailinirmun-munaridjutikhainullu
https://www.gov.nu.ca/ikt/aanniaqtailinirmun/hiamitirnirmut-aanniarutiniktailinirmun-munaridjutikhainullu
mailto:cdeogracias@gov.nu.ca

